SERANTESEKO    EKOSISTEMEN    IBILBIDEA

Serantes mendia ingurune jendetsu eta zeharo gizatartuan kokatuta egonik, es da, inondik inora ere, ekosistema naturalak egoerarik basatienean begiztatzeko lekurik aproposena. Ardi eta abelgorri hazienda garrantzitsu baterako larreak nagusitu dituen paisaia,  berezko klimatologi-baldintzen zorroztasuna dela eta, zuhaitzen presentzia ere ez ohiko bihurtzen duen paisaia eta lurzoru gehiena sasitza esakas batez, hots, iratze-otadi-txilar ekosistema atlantikoz beteta duen paisaia. Hala ere, bertako landaretza irauten dueneko zenbait txoko aurki daitezke oraindik orain. Esate baterako, hosto-zabalen baso mistoaren zantzuak, ibai eta erreken urbazterrak bete eta hala-hola irauten duen kantabriar artadia edo ibarreko basoa izenaz ezaguna dena, nahiz sasitza eta belardien beste ekosistema batzuk ere aipa genitzake.

Baldintza honetan, beti ere, gizakion eskuharmena izan ez balitz, kantabriar artadia, hots, baldintza lehorreko eta haizearen eragin urriko lurzoru eskasetan hasi ohi den artea ia bakartzat (gurbitza ere ager daiteke) duen baso iraunkorra aurkituko genuke, batetik.

Bestetik, hosto-zabalen baso mistoa, hau da, haritza nagusi duen eta zonalde lehorragoetan  ohikoagoa bada ere, lurzoru  umel eta, guztiz gain, laiotz eta ibarretan hedatzen den baso erorkorra  ere topatu beharko genuke.

Ibarbideetan ibar-basoa ere badugu haltzek, hurritzek, zumarrek edo sahatsek osatu ohi dutena eta, argi geratzen denez, ibai eta erreken ibarrak betetzen dituena. Baso mota hau da hobetoen mantentzen dena.

Baso oparotasun honek, halere, ez du luzaro iraungo gizakiaren eskuhartzearekin batera desagertu eta sasitza (sasiak, berroak...) eta larreak bezalako beste ladareria agertuko baita. Halaber, aldaketa artifizialen bat dagoenean, naturak bide bertsua hartzen du, hau da, larreak-sasitza-basoa, jatorrizko egoerara bueltatzeko asmoz.

0.- Abiapuntua. Santurtziko Mamariga auzoko plazatik irten eta ipar-ekialdeko  mendi-lepotik  Serantesera  sigi-saga 
eramaten gaituen zementuzko aldaitik gora egingo dugu.

1.- Bigarren bihurgunea. Hemendik itsasadarraren ardatz osoa eta etxebizitzaz nahiz industriaz gainezka  diren  bere 
ibar biak begiztatzeko aukera izango dugu.


 Bihurgune honetan, gainera, guztiz identifikagarriak diren kretazikoko kareharrien geruzak agerian uzten dituen 
muino handi bat aurkituko dugu  (25 minutu).

2.- “Alto de San Pedro”. Aipatu bihurgunean, aldaia utzi eta hegoaldetik, hots, Sohuerto ingurunetik Mazo-ko mendi-
lepoa inguratzen duen bidezidorra  hartuko dugu. Kabiezesetik gora Serantesera doan bide zaharrarekin gurutzatu 
orduko, San Pedro gaina deritzon muino txiki bat aurkituko dugu aurrean, gaur egun 6  beso  dituen  goi-tentsioko 
dorretxo bat duen arren, XV. mendean santuaren jatorrizko baseliza gordetzen zuena eta gerora, Kabiezes  auzoan 
egokitu zutena  (10 minutu).

3.-  Bertoko baserri baten ondoan, halaber, haritz eta arte mozkinez osatutako basoxka bat aurkituko dugu  (2 minutu).

4.- Soriasko Iturria. San Pedro gaina eskumatara utzi eta, aldi berean eskumarantz  doan  bidezidorra  hartuz,  behera 
egiten hasiko gara astiro-astiro. Orduan, iturri bat  duen  uhaskara  iritsiko  gara:  Sorias  errekaren  iturria  dugu. 
Inguruko mendi  eta  mendi-lepoetatik  datozen  ur  emariak biltzen  dituen  erreka  honen  ibarbide  sakon  baten 
hasiera-hasieran gaude, hain zuzen ere  (10 minutu).

5.- Hosto-zabalen baso mistoa. Bidezidor labartsu batetik  behera  egingo  dugu  aldatsa  biguntzen  hasi arte, orduan 
errekaren eskumaldera pasatu eta tamaina handiko zuhaitz, hots, gaztainondo, eta beherago, haritz batzuetarantz 
abiatuko gara  (12 minutu).

6.- Soriasko Hezegunea. Behin zuhaitz zantzu hauek aztertuta,  Sorias  erreka  atzera  ere  gurutzatuko  dugu,  oraingo 
hauetan ezkerretara eta berehala, plater formako ontzi txiki bat  ikusiko dugu:  Soriasko  hezegunea,  alegia.  Uda 
garaian, duen plater forma horregatik edota ihi lehorrengatik ez bada, agian, ez dugu aldameneko belardiengandik 
bereiziko; halere, erraz identifika daiteken uhaska bat ere bada (3 minutu).

7.- Txabola. Hezeguneari bisita amaitu  orduko, Sorias  errekaren  eskumako  ibarrera  ostera  ere  bueltatu  eta  belardi 
artean Magdalena errekarantz joko dugu. Erreka  gainditu  eta  txabola  batera  helduko  gara. Puntu honetan ibaia 
gurutzatu   eta  autobiatik  hurbilago  dagoen  ibar  horretan,  ibar-baso  bat  duen  belardi  zabala  aurkituko  dugu  
(10 minutu).

8.- Hurriztia. Errekatik  hur, behera  jo  eta  Magadalena  eta  Sorias  erreken  gurutzera  helduko  gara. Aurreraxeago, 
hurritzez landatutako basoxka bat dago  (15 minutu). 

9.- Kabiezeseko egoitza. Autobiaren paretik, zuhaizka eta sasi artean gora doan eta Kabiezeseko egoitzara garamatzan 
bideari jarraituko diogu. Sasitza  hau  jatorrizko  basoaren  degradazioa  edo, nahi bada,  baso-eraketaren  ezarrera 
aurreko fase bat besterik ez da. Une honetan, ibilbidea amaitutzat jo dezakegu  (20 minutu). 

IBILBIDEAREN EZAUGARRIAK


Goi-behea: 200 metro.


Ibilbide luzera: 4.500 metro


Ibilbide mota: Biguna, buruterraza, zolu malkartsu dagoen arren.


Iraupen erreala, geldiuneak eta otartekoa jateko 20 minutuak barne: 3 ordu.


12 urtez gorako neska-mutilentzat gomendagarria.

EKIPAMENDUA

     
Janzkia: ; Kirol-jantziak gehi anoraka edota berokia, urtaro eta aurreikusitako eguraldiaren arabera.


Oinetakoak: Mendiko botak edo hobeto, urarengandik babesteko oinetakoak


Materiala: Motxila eta kantinplora.

TALDEA AMEZTI-k landutako ibilbidea

